
DISKUSSJONI DWAR IR-RAPPORT ANNWALI TAL-UFFIĊĊJU TAL-KUMMISSARJU GĦAS-SAĦĦA MENTALI GĦAS-SENA 2021

Laqgħa konġunta mal-Kumitat Permanenti dwar is-Saħħa.

IĊ-CHAIRPERSON (Onor. Malcolm Paul Agius Galea): Sinjuri, nilqagħkom għal din il-laqgħa konġunta bejn il-Kumitat Permanenti dwar l-Affarijiet Soċjali u l-Kumitat Permanenti dwar is-Saħħa, fejn se nkomplu d-diskussjoni fuq ir-rapport annwali tal-Kummissarju għas-Saħħa Mentali.

ONOR. IAN VASSALLO: Dr Vella Baldacchino, nirringrazzjak talli llum erġajt ġejt għal din il-laqgħa bħala follow-up tal-laqgħa li saret fl-20 ta’ Marzu. Imma b’dispjaċir nixtieq ninnota, mhux min-naħa tiegħek Kummissarju, li aħna tlabna li ssir laqgħa b’urġenza fl-20 ta’ April sabiex niddiskutu suġġett sensittiv ħafna minħabba dak li qiegħed jiġri u ċjoè numru ta’ suwiċidji li qed jiżdiedu dan l-aħħar kif ukoll bl-ammont ta’ persuni li qegħdin jirrikorru għall-għajnuna fis-settur tas-saħħa mentali. 

Għaldaqstant naħseb li kien mument opportun li dan il-Kumitat ma jibqax ikaxkar daqshekk biex jitlaqqa’. Li nħallu erba’ xhur naħseb li huwa wisq fis-settur tas-saħħa mentali meta fl-ewwel laqgħa li kellna, grazzi għall-Kummissarju, kienu ħarġu numru ta’ punti validi li huwa importanti li naħdmu fuqhom immedjatament. B’responsabbiltà bħala shadow minister fuq is-saħħa mentali tlabt li ssir laqgħa b’mod urġenti u naħseb li kellna niltaqgħu. B’hekk min-naħa tagħna xtaqna nuru d-dispjaċir li ma saritx laqgħa aktar malajr fis-settur. 

IĊ-CHAIRPERSON: Jekk qed tipprova tingħata l-impressjoni li ma kienx qiegħed jinteressana nixtieq ninformakom li fil-verità qegħdin isiru ħafna affarijiet, u dan jista’ jikkonfermah il-Kummissarju stess, fuq proġetti li għadhom għaddejjin fuq is-saħħa mentali. Huwa importanti li ssir t-tieni laqgħa imma ma naħsibx li ma konniex qegħdin nindirizzaw ir-rata għolja ta’ suwiċidji li qed iseħħu. U jekk bniedem jitkellem fuq is-suwiċidji ejja nkunu ċari biex ma niżgwidawx l-affarijiet. Din trid taraha in relation mal-popolazzjoni ta’ kif l-affarijiet ikunu qegħdin isiru. Imma se nħalli f’idejk biex tispjega Kummissarju. 

Irridu nkunu ċari u naħseb li huwa importanti li minn issa naraw kif se nindirizzaw din il-biċċa xogħol. Billi qabel is-suwiċidji ma kenux jinstemgħu u llum qed jinstemgħu ma jfissirx li qed jiżdiedu u din hija waħda mill-affarijiet li se nkunu qegħdin naraw. Issa nimxu minn hemm u I am open for discussion. 

ONOR. ADRIAN DELIA: Il-punt tagħna ma kienx il-materja, id-deżamina tal-informazzjoni  li ngħatajna l-aħħar darba imma aħna tlabna li jiġi trattat b’urġenza f’dan il-Kumitat dan is-suġġett partikolari. Imma dan is-suġġett ma ġiex trattat b’urġenza f’dan l-Kumitat! Dak hu l-punt li qed jagħmel il-kollega tiegħi. 

IĊ-CHAIRPERSON: Anyway mhux se noqogħdu nidħlu f’dibattiti. Dan jista’ isir aktar tard. Dr Vella Baldacchino, f’idejk.
 
DR DENIS VELLA BALDACCHINO (Kummissarju għas-Saħħa Mentali): Sur President, kif għedtilkom id-darba l-oħra nħossni onorat li qiegħed fil-preżenza tagħkom. Xi ħaġa li nixtieq ngħid qabel nibda hu li jien qiegħed hawnhekk bħala l-Kummissarju li jippromwovi d-drittijiet tal-persuni li għandhom problemi ta’ saħħa mentali. U għaldaqstant ma rridx li l-argumenti li nqajjem hawnhekk jintużaw for any other scope. Is-saħħa mentali hija ta’ importanza nazzjonali u naħseb li kollha kemm aħna għandna ningħaqdu sabiex insemmu vuċi waħda. Skużawni li qed nitkellem b’dan il-mod imma sinċerament ejja niddibattu l-kontenut tar-rapport. Qabel ir-rapporti annwali kien ikun fihom ħafna data u numri. Din hija xi ħaġa li hemm bżonn li ningħaqdu fuqha. Illum se nipprovokakom b’ċerti affarijiet li se nsemmi u mbagħad araw intom kif tixtiequ tiddiskutuhom.  

Il-preżentazzjoni se nibdew session 2 tagħha u għalhekk se nibdew minn paġna 25. Mhux se noqgħod naqra bullet bullet qisna qed nagħmlu xi lezzjoni. Il-problemi tas-saħħu mentali ma twieldux illum imma ilhom minn sena għal sena. Naħseb għaxar snin għaxar snin bqajna nkaxkru saqajna fuq ċerti affarijiet. B’mod kollettiv naħseb li kollha kemm aħna rridu nħarsu lejn dawn l-affarijiet b’mod oġġettiv. Jekk tmorru bħalissa l-isptar Monte Carmeli taraw il-pazjenti kollha bilqiegħda jpejpu u jaraw it-televiżjoni u xejn aktar! Il-ħajja qisha bħal żmien l-antik, kif tinżel ix-xemx kulħadd imur jorqod. Għalija dan il-punt ilu li tqajjem imma sfortunatament ċerti affarijiet jaqgħu fuq widnejn torox. Il-ħajja trid tkompli. 

L-iskop li persuna tidħol l-isptar huwa biex tieħu l-kura imma anke biex nerġgħu nintegrawha lura fis-soċjetà. Imma għalija li joqgħod idur mal-mejda u m’għandu xejn x’jagħmel hija xi ħaġa diżumana għall-persuna. Dawn il-problemi li qegħdin naraw ta’ saħħa mentali qed jiżdiedu f’etajiet iżgħar u f’nies li huma barranin. Fil-fatt one-third tal-admissions qed ikunu minn barranin u mhux bilfors minn immigranti imma anke minn nies li ġejjin mill-Ewropa tal-Lvant. Nafu li s-sustanzi qed ikunu kaġun prominenti ta’ nies li jispiċċaw jidħlu l-isptar b’mod involontarju. 

Hawnhekk se nqajjem issue li kemm-il darba qajjimnieha. Għandek is-settur pubbliku u s-servizzi non-governattivi li they are doing sterling work u mnalla jkunu huma imma donnu dik li npoġġu madwar mejda biex nitkellmu u naraw kif nistgħu nikkollaboraw ma’ xulxin ħalli naraw kif nistgħu nevitaw id-dupplikazzjoni minħabba li r-riżorsi huma limitati, hemmhekk għad għandna weakness. Għandna bżonn li l-għaqdiet non-governattivi jitkellmu aktar b’vuċi waħda biex ikunu jistgħu jifirxu aktar is-servizzi tagħhom. 

Ħaġa oħra li semmejna d-darba l-oħra hija li l-liġi tas-saħħa mentali tagħti d-dritt lill-pazjent li jkollu persuna responsabbli. Aħna nixtiequ nbiddlu dik il-kelma “persuna responsabbli”. L-aħħar darba qajjimtu dan il-punt u bdejna niddiskutuha għax qisek tagħti ċerta biża’ lil min se jkun responsabbli għax qisu hu li se jdaħħlu l-isptar. Il-kunċett ta’ responsible carer irridu nbiddluh. Din hija l-persuna li se tkun qiegħda timxi ma’ dak l-individwu fit-traġitt tiegħu biex ifiq u li tgħinu jerġa’ jidħol lura fis-soċjetà. Nara b’dispjaċir li ammont sostanzjali ta’ nies dan id-dritt jew ma jafux bih jew ma jagħtux kasu. Qisu li jekk jiffirmaw qed ikunu responsabbli li daħħluh huma l-isptar aktar milli qed ikunu x-shadow tiegħu biex jgħinuh jidħol lura fis-soċjetà. 

L-aħħar darba semmejna d-digitalisation tal-medical records u l-istess għandna bżonn li naħdmu fuqha. Diġà bdiet issir. Irid ikun hemm servizz ta’ kriżi li meta jinqala’ xi ħaġa jkun hemm fejn tirrikorri. S’issa mill-isptar Monte Carmeli qegħdin jagħtu servizz li jkopri affarijiet ta’ emerġenza meta jidħlu f’Mater Dei, imma hemm ċirkostanzi oħrajn li n-nies qegħdin id-dar tagħhom, tinqala’ kriżi u l-unika emergency measure li għandna hija li jmur it-tabib u l-ambulanza peress li ma tistax tgħid kif se jaġixxi dak li jkun, u tara li r-rapid intervention unit u l-pulizija jirrispondu wkoll. Grazzi lill-pulizija għax-xogħol impenjattiv li jagħmlu u nista’ ngħidilkom li qed jagħtu rwol enormi imma jien nisma’ l-karba tan-nies. 

In-nies jaraw żewġ karozzi tal-pulizija bid-dawl blu jixgħel u mbagħad jaraw dik il-kommossjoni kollha. Naħseb li wasal iż-żmien li meta jkollna kriżi fis-soċjetà nirrispondu b’tim professjonali, fejn ikollok tabib u infermiera li jkunu mħarrġa flimkien mal-pulizija. Fil-fatt diġà għamilt rakkomandazzjoni li l-pulizija, jekk jista’ jkun, ikunu libsin pajżana u m’għandniex bżonn dawk id-dwal blu jixgħelu. Ejja nnaqqsu mill-istigma għax din tweġġa’. “Taf x’ġaralu? Taf kemm ġew nies? Taf kif ħareġ dak?” Irridu nifhmu li ċ-ċirkostanzi jistgħu jkunu wkoll volatili. Dawk huma affarijiet li rridu naġixxu mingħajr telf ta’ żmien. Għandna ħafna x’nagħmlu.  

Hawnhekk bdejt ngħidilkom li fuq il-preżentazzjoni tad-darba l-oħra qed isiru l-iżviluppi. Jiena wieħed minn dawk li diġà ktibt diversi drabi ... Qabel kellna s-psychiatric unit fl-isptar Mater Dei imma sfortunatament, minħabba l-COVID-19 din ingħalqet imma hemm bżonn b’mod urġenti li terġa’ tinfetaħ. Għadkom ma tafux kemm għenet nies minn dik it-trawma li f’daqqa waħda dan se jispiċċa wara l-gate, fl-Isptar Mater Dei, għax hekk isibuha wara l-gate. Dik għandna bżonnha u nirringrazzja lill-Bambin li l-proċess jinsab miexi f’dik id-direzzjoni. 

Bħala Kummissarju jkolli diversi lmenti tan-nies, fejn issa minħabba l-COVID-19 il-caseload marret fuq l-isptar Monte Carmeli u nafu li qed nitkellmu fuq sptar li hemm żvilupp għaddej fuqu. Imma għandek taħlit ta’ nisa u rġiel flimkien, ta’ nies bi problemi ta’ droga u bi problemi oħrajn, u nies barranin. Tgħiduli x’fiha li nkunu inklussivi? Ma fiha xejn imma rridu nisimgħu l-vuċi tan-nies. Nixtieq li miegħi hawn il-pazjenti ħalli jitkellmu huma stess. Hemm min jibża’ u hemm min jagħtih fastidju.  

Punt li rrimarkajt fuqu d-darba l-oħra huwa fuq il-mediċini. Again, kemm ilni Kummissarju, issa se nagħlaq tliet snin, rajt li mediċini ġodda qegħdin jidħlu fuq il-formolarju. L-unika ħaġa li nikkritika, u d-darba l-oħra għedtilkom li kont it-tabib ewlieni, u naf il-passjoni u d-dwejjaq biex tidħol mediċina ġdida, fejn iridu jgħaddu s-snin biex naraw mediċina ġdida fuq l-ixkaffi tal-ispiżerija! U hemmhekk hemm bżonn li nieħdu azzjoni għax għandna pazjenti jistennew mediċini partikolari.   

Jekk se nitkellmu fuq swali dawn issa ġew outdated. In-nies ipejpu ġo fihom u nipprovaw nakkomodawhom billi nagħmlu kamra apposta u nagħmlu extractor ġo fiha imma dawn huma nies li jpejpu ħafna għax hija parti mill-kondizzjoni tas-solitudni tagħhom u tal-ansjetà li jkollhom. Imma din mhijiex aċċettabbli. Mhux se ngħid li nwaqqfu totalment it-tipjip, avolja dak l-ideali, imma jrid ikollhom postijiet idoneji fejn ipejpu, mingħajr periklu għalihom u għall-istaff li jieħu ħsiebhom.  

Punt nru 13 għalija huwa sagrileġġ u lili tweġġagħni u għamilt iljieli mqajjem naħseb fuqha! Hawnhekk qed nitkellem fuq żewġ persuni li dan il-punt jgħodd għalihom. Nies li f’din is-soċjetà tal-lum, f’dan l-iżvilupp li għandna llum, m’għandhom imkien fejn joqogħdu jekk mhux ġol-isptar Monte Carmeli! Dawn mhumiex anzjani jew għandhom moħħhom batut imma huma nies bħali u bħalkom, – ma rridux nippontaw swaba’ għax huma każijiet komplessi – fejn il-psikjatri jgħidulhom li m’għandhomx bżonn kura psikjatrika imma m’għandhomx fejn imorru. Hawnhekk qed nitkellem fuq juvenile li għandu inqas minn 18-il sena! Dalgħodu kellmitni t-tabiba jew it-tabib fuqu jew fuqha. 

Imbagħad għandi persuna oħra, tfajla li taħdem l-isptar stess u wara x-xogħol tibqa’ l-isptar għax m’għandhiex fejn tmur. Kellha problema anke biex tinħasel għax wara ċertu ħinijiet jingħalqu x-showers. Dawn l-affarijiet huma inumani! Nafu li dawn huma każijiet ikkumplikati, u għalhekk għedtilkom li nixtieq li nindirizzaw dawn l-affarijiet kollettivament. It’s not easy to address them għax is-sitwazzjoni ta’ Malta hija li għandna diversi entitajiet li min jasal s’hawn u min jasal s’hemm. Imma dawn iż-żewġ individwi qegħdin f’moħħi. Jekk tridu ngħaddilkom l-ismijiet tagħhom. Jien wara hawnhekk se mmur id-dar imma dawn iż-żewġ persuni qegħdin ġo Mount Carmel għax m’għandhomx alternattiva. M’iniex se ngħid li qegħdin hemm kontra r-rieda tagħhom għax jekk ma jmorrux hemm jispiċċaw barra fit-triq! Din tiġi tirrapporta l-uffiċċju tiegħi biex tinħasel għax ix-showers ikunu magħluqa. Immaġina tispiċċa mix-xogħol u ma tistax tinħasel! Jiġifieri tisma’ kummiedji sħaħ. This is not acceptable!  

IĊ-CHAIRPERSON: Dawn li jaqgħu bejn it-13 u t-18-il sena? 

DR DENIS VELLA BALDACCHINO: Le. Din il-persuna hija adulta. 

IĊ-CHAIRPERSON: Jiġifieri mhux dawk tar-Richmond Foundation li jaqgħu bejn it-13 u t-18-il sena? 

DR DENIS VELLA BALDACCHINO: Le, wieħed minnhom għandu 17-il sena u l-oħra hija adulta in her early 30’s. Dawn għandhom il-problemi tagħhom, b’disfunctional families, jiġifieri m’għandhomx dik l-istruttura li forsi lkoll kemm aħna għandna. U għalhekk inħossni kburi li qed nitkellem għalihom. Forsi jkun hemm min jaħsbek xewka imma naf li dawn illejla se jorqdu Mount Carmel u mhux għal ġurnata jew tnejn imma għal ġimgħat sħaħ. Nissuġġerilkom li tiltaqgħu magħhom ħalli tkunu tafu l-weġgħat ta’ dawn in-nies. Dawn kitbu lil diversi nies imma donnu ħadd ma jista’ jagħmel xejn. U għalhekk qiegħed ngħidilkom li rridu nindirizzaw dawn l-affarijiet b’mod konġunt jekk verament irridu naraw il-ġid ta’ dawn in-nies li m’għandhomx vuċi.  

ONOR. ADRIAN DELIA: Ħa ninterrompik daqsxejn. 

DR DENIS VELLA BALDACCHINO: Skużawni imma nitbaqbaq ftit fuq dawn l-affarijiet. 

ONOR. ADRIAN DELIA: Għalhekk ħa naqbad fuq dan il-punt għax inti l-ewwel staqsejtna liema hija l-aktar importanti imma din tidher li hija close to heart u nifhmu l-prijorità tagħha. 

DR DENIS VELLA BALDACCHINO: Dan mhux min-naħa tal-Health. Aħna mhux qed ngħidu li l-Health irid jirrispondi.  

ONOR. ADRIAN DELIA: Naħseb li l-problema qegħdin nifhmuha. Fhimna li hemmhekk mhux posthom. Fejn se jmorru hija l-issue. Se jkollhom post speċifiku jew inkella se nħalluhom fi djarhom u nagħtuhom servizz hemmhekk? F’moħħi ż-żewġ issues maġġuri huma jekk xi mkien partikolari għax m’għandhomx bżonn dik it-tip ta’ kura imma għandhom bżonn tip ta’ kura oħra jew inkella jistgħux jibqgħu d-dar, fis-soċjetà, fil-komunità u s-servizz li għandhom bżonn jiġi estiż lilhom hemmhekk. Dik li ma fhimtx. 

IĊ-CHAIRPERSON: Dan hu l-iskop ta’ din il-laqgħa konġunta bejn il-Kumitat Permanenti dwar is-Saħħa u l-Kumitat Permanenti dwar l-Affarijiet Soċjali. Wieħed mill-ikbar punti f’dan il-każ huma s-social issues u inti daqsi taf li l-Gvern jipprovdi diversi postijiet fejn biex isiru reallocations tan-nies lura fis-soċjetà. Dak li qed tgħid inti tiġi indirizzata imma jidher ċar li f’dan il-każ xi ħaġa falliet. U allura rridu nipprovaw nindirizzaw dak li falla. Jidher li t-treatment sejjer tajjeb għax dawn reġgħu qegħdin jaħdmu imma jidher li mhux qegħdin jaħdmu gainfully biżżejjed biex jissapportjaw lilhom infushom. Jiġifieri hawnhekk għandek a social element u mhux kwestjoni ta’ xi trattament mediku. Hija kwestjoni ta’ social aspect li tiġbor magħha s-saħħa mentali kollha minħabba disfunction. Hawnhekk deħlin naqra fis-social aspect fejn irridu naraw u nindirizzaw din il-problema wkoll.  

ONOR. KATYA DE GIOVANNI: F’dan il-każ taf jekk ġietx riferuta lir-Richmond Foundation għax naf li dawn joffru servizz ... 

ONOR. RANDOLPH DE BATTISTA: Semmejt żewġ każijiet li huma pendenti bħalissa. Fl-esperjenza tiegħek din hija xi ħaġa li tmiss magħha b’mod regolari? Mhux qed ngħid ħafna każijiet imma dejjem ikun hemm xi każ jew issa faqqgħu dawn? 

DR DENIS VELLA BALDACCHINO: Le. Imbagħad meta niġi biex nagħlaq id-diskussjoni tiegħi fuq is-soċjal ngħidilkom. L-argument huwa dan u ċjoè li dawn huma każijiet ikkomplikati għax kieku diġà ġew solvuti. Ejja nneħħu l-idea li jien wieħed minn dawk li se ngorr … Meta ngħidu persuni bi problemi ta’ saħħa mentali ma jfissirx mediċini biss imma għandek ukoll l-aspett soċjali, l-affarijiet emozzjonali u l-affarijiet intellettwali. Dawn kienu ġo hostels imma kienu ta’ problema. L-argument hu li ma nistgħux ngħidu li kienu għandi u kienu problema u allura r-refuġju għalihom huwa biss l-isptar. Li qed ngħid hu ejjew inpoġġu madwar mejda u naraw x’inhi l-problema. Ma jfissirx li dawn m’għandhom bżonn xejn jew kulma jridu hija just accomodation. Dawn huma nies li għandhom bżonn attenzjoni, għandhom bżonn aspetti terapewtiċi, social workers, carers u nies li kapaċi jifhmu bil-problemi ta’ saħħa mentali. Dawn jistgħu jkunu ta’ problema imma m’għandhomx bżonn ikunu fi sptar. 

ONOR. ADRIAN DELIA: U allura jistgħu jkunu f’ambjent domestiku ta’ dar. 

DR DENIS VELLA BALDACCHINO: Iva. (Interruzzjonijiet) Dan huwa kumment interessanti għaliex smajtu mid-diversi aġenziji u ċjoè jgħidulek li aħna m’għandniex nies imħarrġa. Imma allura kif ġo Mount Carmel in-nies jikkalmaw? Ejja nidentifikaw li għandna problema. Issa dik il-problema trid tiġi indirizzata, sakemm ma ngħidux li dik mhux problema tagħna u ma nagħtux kasha. Li qed ngħid jien hu biex ningħaqdu lkoll flimkien u naraw kif se nindirizzawha din il-problema. Dawn taf li jrid ikollok nies li meta tinqala’ kriżi jkunu jafu jindirizzawha, iridu jikkalmaw lil dak li jkun. Jiġifieri mhux biss li jkollok accomodation jew social housing imma jrid ikollok nies kapaċi jindirizzaw dik il-kriżi. Ir-Richmond Foundation kienu involuti u jkunu involuti imma dawn il-persuni ... Mhux se nsemmi aktar għax ma rridx nikkritika. 

ONOR. ADRIAN DELIA: Dr Vella Baldacchino, minflok nipprovaw insibu soluzzjoni llum għax mhuwiex dan il-forum addattat, ejja għallinqas nimmiraw li jkun hemm entità ad hoc li tistudja dawn il-każijiet. 

IĊ-CHAIRPERSON: Ġejja fis-suggestions dik. 

DR DENIS VELLA BALDACCHINO: Għandek il-psikjatri u t-tims iddisprati, qishom jitolbu għall-għajnuna u għajnuna ma jsibux. Dan mhux se jinqala’ kollox ħalli ma nitfgħux dell ikrah. Dawn huma każijiet uniċi li jweġġgħu lin-nies. L-ewwel semmejt il-familja jew id-dar u ġeneralment dawn ikollhom problemi fil-familja. Il-familja tagħhom forsi ma teżistix u għalhekk huma każijiet ikkumplikati imma xorta ma nistgħux inwarrbuhom mis-soċjetà u nħalluhom wara l-gate ta’ Mount Carmel! Bil-permess tagħhom nagħtikom l-ismijiet ħalli titkellmu magħhom u taraw. Jaf ikollok tliet każijiet jew ħames każijiet. Meta fil-heatwave tas-sena l-oħra mort l-isptar sibt nies bi problemi ta’ diżabilità fiżika qegħdin hemmhekk. Jekk m’għandhomx għalfejn ikunu hemmhekk għalfejn qegħdin hemmhekk!? 

ONOR. ADRIAN DELIA: Dr Vella Baldacchino, bqajt nhewden fuq din li qed tgħid u qed nipprova nara x’inhi s-soluzzjoni. Dan il-Kumitat huwa kompost mill-Kumitat Permanenti dwar l-Affarijiet Soċjali u l-Kumitat Permanenti dwar is-Saħħa; hemm bżonn li jkun hemm ir-rifless tiegħu fl-amministrattiv jew fl-eżekuttiv ... Naħseb li ’l hemm irridu nimmiraw.  

DR DENIS VELLA BALDACCHINO: (Interruzzjonijiet) Iva, imma fil-fjur ta’ ħajjithom ukoll. 

ONOR. ADRIAN DELIA: M’aħniex qegħdin innaqqsu milli qed tgħid imma qed nipprovaw neskorġitaw kif irid ikun il-forum adegwat biex jindirizza dik it-tip ta’ problema. 

ONOR. IAN VASSALLO: It is always alive and very strong. 

DR DENIS VELLA BALDACCHINO: Punt nru 14 ilu jitqajjem. Għandna diversi barranin li diġà alludejt għalihom, immigranti u ħaddiema barranin. Għandek il-problema tal-lingwa u tal-interpreti, li għadha u li se tibqa’ naħseb! Darba wieħed mill-psikjatri talabni l-għajnuna - dawn trid tidħol fl-affarijiet personalizzati tal-individwu – biex inġibu interpretu u spiċċajna ġibna l-cleaner għax kumbinazzjoni kien mill-istess pajjiż. Imma qegħdin nirredikolaw l-affarijiet hawnhekk għax tispiċċa jew ma tikkomunikax jew inkella tikkomunika bis-sinjali! Li mbagħad dan il-psikjatra qalli mela fil-qorti x’jagħmlu! Għax hemmhekk hemm servizz. Mela kif il-qorti jkollhom dan is-servizz u aħna le!? Din l-issue ilha għaddejja u safejn naf jien sal-lum għadha ma ġietx indirizzata. Jekk tridu nistabbilixxu komunikazzjoni man-nies li forsi m’aħniex daqshekk fluwenti fil-lingwa tagħhom ... 

ONOR. RANDOLPH DE BATTISTA: Tal-qorti kienet se tkun il-mistoqsija ovvja tiegħi u r-risposta awtomatika tiegħi hi li la huwa dritt fundamentali fil-qorti, huwa wkoll dritt fundamentali fuq is-saħħa.  

DR DENIS VELLA BALDACCHINO: M’għandix risposta. 

ONOR. RANDOLPH DE BATTISTA: Nifhem il-punt li bdejt tgħid li m’hemmx prijorità aktar minn oħra għax dan ukoll huwa dritt fundamentali. 

DR DENIS VELLA BALDACCHINO: Hawnhekk se nsemmi xi ftit azzjonijiet li ħadna. Tinsewx li hawnhekk qed nimxi fuq dak li sar fl-2022, jiġifieri fuq sentejn ilu. Fl-isptar San Vinċenz għad hemm erba’ swali li għadhom imsejħa bħala licenced mental health facility. Kien hemm diżgwid fl-iżvilupp ta’ San Vinċenz imma nirringrazzja lill-Bambin kien hemm qbil. 

IĊ-CHAIRPERSON: Nista’ ngħid hawnhekk li parti mir-riforma li qed ikollna fuq is-saħħa mentali hija dik li se niftħu an acute psycho-geriatric ward f’San Vinċenz. Qegħdin nippreparawha lock stock and barrel, jiġifieri se jkollha trained staff minn Mount Carmel u se nkunu qegħdin nieħdu ħsiebha aħna wkoll. B’hekk dawk il-pazjenti anzjani li għandhom an acute psychiatric problem, minflok indaħħluhom Mount Carmel, bit-trawma kollha tagħha, se nkunu qegħdin indaħħluhom aħna f’San Vinċenz biex inkunu nistgħu nikkurawhom hemmhekk stess. Se niftħu tliet posts għal consultant psychiatrist fil-wards, jiġifieri għandna żewġ consultant psychiatrists biex ikopru lejl u nhar San Vinċenz, u consltant psychiatrist ieħor fl-AACC biex jieħu ħsieb l-anzjani. Qed inħabbarha hawnhekk għaliex naħseb li hija xi ħaġa importanti ħafna.  

DR DENIS VELLA BALDACCHINO: Fil-fatt nista’ ngħidilkom li wara perjodu ta’ snin li qatt ma ersaqna ‘l hemm, din is-sena grazzi għas-CEO l-ġdid, mort jien personali u dort dawk l-erba’ swali u rajt li s-servizz li jingħata huwa wieħed adegwat. Dawn huma nies li jbatu bid-dimensja. Hemm mistoqsijiet li għad irridu nindirizzaw u jien diġà kelli issues fuqhom imma grazzi ta’ din l-aħbar li tajtna. 

Il-punt l-ieħor huwa li min-naħa tal-Uffiċċju tiegħi, kwalunkwe licensed mental health facility huma obbligati li jekk ikun hemm xi mewt ta’ xi persuna bi problemi ta’ saħħa mentali, l-Uffiċċju tiegħi jiġi nnotifikat. Bħalissa qed insegwi eżerċizzju biex naraw x’inhu l-kaġun li mhux isir hekk. Hemm affarijiet li jkunu naturali u hemm affarijiet oħra li nafu li persuni li jbatu minn problemi ta’ saħħa mentali jieħdu ċerti mediċini u allura jista’ jkollhom aktar riskji, fosthom li jixirqu fl-ikel, eċċ. Dan l-eżerċizzju qed nagħmluh mhux biex nikkritikaw imma biex ngħinu lil dawn il-faċilitajiet joqogħdu aktar attenti fuq l-ikel li jiġi pprovdut jew li jdaħħlu l-qraba tal-anzjani u biex ikun hemm aktar attenzjoni. Dawn li qed taraw hawnhekk huma affarijiet li għamilna imma mhux se noqgħod insemmihom. 

Again, l-electroconvulsive therapy għadu qed jingħata. Dan huwa servizz ta’ xokkijiet li jingħataw f’ċerti każijiet reżistenti. Hawnhekk imbottajt u nirringrazzja lill-Bambin li dan is-servizz qed jingħata fl-Isptar Mater Dei mentri qabel kien jingħata fl-Isptar Mount Carmel. Tgħiduli x’inhi d-differenza? Il-fatt li qed jingħata fl-isptar Mater Dei huwa aktar safe għax hemmhekk jingħata l-loppju u qiegħed fl-ambjent idoneu. Inxtara apparat ġdid imma, sfortunatament, skoprejt li kien għadu mhux qed jintuża għax kien hemm xi ħaġa nieqsa. Għalhekk għamilt il-pressure biex iġibuha u llum qiegħed jingħata s-servizz. 

ONOR. KATYA DE GIOVANNI: Ta’ St. Luke’s. 

DR DENIS VELLA BALDACCHINO: Ta’ Mater Dei mhux ta’ St. Luke’s. 

ONOR. KATYA DE GIOVANNI: Kien jingħata s-servizz hemmhekk qabel. 

DR DENIS VELLA BALDACCHINO: Dażgur. Waħda mill-affarijiet li qed nagħmel hija li rrid nassigura ruħi li Għawdex ma jkunx minsi imma jkun fuq l-istess kalibru ta’ Malta. U fuq dik miexi wkoll. L-aħħar punt mhux se nsemmih imma l-liġi tgħidlek li fejn issir riċerka li tirrigwardja persuni bi problemi ta’ saħħa mentali jrid ikun hemm il-kunsens. Irrealizzajt li ma kenitx qed tingħata dik l-attenzjoni bi żvista u esiġejna, flimkien mal-Università, il-metodu ta’ kif għandha ssir din il-biċċa xogħol biex ma neskludux lin-nies bi problemi ta’ saħħa mentali. 

Aħna konxji li l-problema ta’ saħħa mentali qiegħda wkoll qalb iż-żgħar, u anke mid-diversi riċerki li qed joħorġu mill-iskejjel qegħdin juru li l-problemi qed jiżdiedu. U spiċċa ż-żmien li nħallu dawn ir-rapporti fuq l-ixkaffa jew li nibqgħu fil-gallarija nħarsu. Again, nirringrazzja lill-Bambin, dan ġie mniedi uffiċjalment f’Mejju. L-Uffiċċju tiegħi instigaha u mbottaha imma ma jistax ikun hu l-operatur, imma daħħalna t-taħriġ fuq il-mental health first aid għat-tfal kollha tal-Year 9 fl-iskejjel tal-Gvern, tal-Knisja, Privati u Indipendenti, u qed nagħtuhom ħjiel tal-mental health first aid lilhom u lill-edukaturi tagħhom. Dan intlaqa’ tajjeb u kuntent li meta ġie mniedi, wara sena dawk it-tfal li attendew - meta kont jien preżenti kien hemm ċerti affarijiet li ma kontx naf bihom – baqgħu jiftakru ċerti buzzwords u x’jagħmlu jekk jiltaqgħu ma’ problema. Għalija dak huwa suċċess. Dan daħal fl-istrateġija tal-edukazzjoni u nispera li jibqgħu jsaħħuh. Għandna wkoll domanda biex aktar edukaturi jieħdu dan it-taħriġ tal-mental health first aid u naħseb li dik se tgħin fil-futur. 

ONOR. DAVINA SAMMUIT HILI: Kemm ilu li ġie introdott? 

DR DENIS VELLA BALDACCHINO: Bdejnieh bħala proġett pilota, kien diffiċli, imma issa nedejnieh uffiċjalment bħala programm f’Mejju. Kif diġà semmejt hawnhekk se nitkellem fuq fejn nixtiequ naslu. Is-setturi kollha li jaħdmu f’dan il-qasam, is-servizzi tal-Knisja, kemm Malta u kemm Għawdex, qegħdin jagħmlu sterling work, imma għandna bżonn li npoġġu flimkien u naraw x’vacuums hemm. Min se jniedi dan il-proġett? Xi ħaġa trid tgħaqqad lil dawn in-nies flimkien u aħna nipprovaw ngħinu biex nagħtuhom direzzjoni. 

Il-Mental Health Act ilha għaxar snin in place u kif għedt id-darba l-oħra bdejt proċess intern fejn qed induru artiklu artiklu biex issa nipproponu l-emendi tagħna biex jiġu kkonsidrati mill-Gvern. Dan huwa proċess intern u jekk jagħtuna l-go-ahead, imbagħad inkunu nistgħu nifirxuh man-nies on the ground. Fuq is-suwiċidji tkellimna d-darba l-oħra. 

L-aħħar punt nista’ ma nsemmihx għal skop ta’ ħin. Is-CRPD uffiċjalment tirrikonoxxi n-nies bi problemi ta’ saħħa mentali bħala persuni li għandhom diżabilità. Din hija xi ħaġa internazzjonali imma meta niġu għall-benefiċċji jidher li n-nies bi problemi ta’ saħħa mentali mhumiex ikkonsidrati bħala diżabilità. Aħna qegħdin nitkellmu mhux fuq diżabilità fiżika għax dik tidher imma fuq diżabilità funzjonarja, fejn bniedem irid jaħdem u jrid jerġa’ jintegra ruħu fis-soċjetà imma jkollu ċerta toqol u ċerta burdens. Naħseb li qed isir żvilupp fuq it-tul. Fuq din ipproponejt ukoll suġġeriment u għaddejtu lid-Dipartiment tas-Servizzi Soċjali. Din tat-tul hija ssettjata mill-WHO, fejn iddaħħal fil-kunċett mhux id-diżabilità kif hemm fil-lista tad-diżabilità ta’ min ma jitkellimx, ta’ min m’għandux idejn jew saqajn, ta’ min ma jarax, imma li tiddaħħal ukoll il-funzjonalità ta’ bniedem li ma jistax jiffunzjona bħal ħaddieħor. U minn hawnhekk jidher li gradwalment qed naraw progress f’dan ir-rigward. 

Ħa niġi għall-aħħar konklużjonijiet biex imbagħad forsi ninstiga diskussjoni magħkom. Aħna naqblu li s-saħħa mentali, u din tgħidha l-WHO, huwa dritt fundamentali imma fir-realtà xi kultant hemm min jeħodha forgranted jew ma nagħtuhomx l-importanza li jistħoqqilhom. Hawnhekk qed ngħid li għandu jkun hemm a round table forum between all political parties to agree on common positions related to mental health. In-nies li qegħdin jisimgħu, jekk iridu jisimgħuna, għax hemm nies li tilfu kull interess fil-ħajja u ma jsegwu xejn, għandna bżonn li nkunu vuċi waħda. Jien li nista’ nagħmel hu li nagħti s-suġġerimenti imma ejjew naqblu fuq prinċipji, ejjew naqblu flimkien u lin-nies mhux inħawduhom qisna naħa jew oħra. Ejjew naqblu fuq affarijiet bażiċi għal dawn l-individwi. Ħa ninstigakom għal xi ħaġa aktar tard. 

L-ewwel semmejtilkom li rridu nieħdu ħsieb aktar is-saħħa mentali kemm fuq il-post tax-xogħol … Kellna konferenza ftit ilu. Ikollna strutturi biex nindirizzaw il-problemi tas-saħħa mentali imma mhux kemm nagħmlu tick the box biex ngħidu li għandna l-istrutturi. Kemm fil-fatt qegħdin nagħtu kas is-saħħa mentali tan-nies fuq il-post tax-xogħol? Ma rridx insemmi aktar affarijiet għax xi kultant iweġġgħu. Mhux li jkollok l-istruttura imma kemm hi available għan-nies on the ground. Kemm jafu bihom? Kemm jersqu għalihom u kemm jużawhom dawk is-servizzi? Kemm jagħtu kas l-employers tas-saħħa mentali? Irridu ninstigaw dawn l-affarijiet u mhux just lip service imma naraw li jkunu qed iseħħu b’mod konkret. 

L-aħħar biċċa xogħol hija l-procurement. Dan għamiltu tliet xhur ilu mal-Prim Ministru u mal-Ministru għas-Saħħa meta kienu żaru l-isptar Monte Carmeli. Irridu naċċettaw li r-refurbishment fl-isptar Monte Carmeli ġie outdated. Qed isir imma għandu jsir b’rata ...  

ONOR. ADRIAN DELIA: Bi speditezza. 

DR DENIS VELLA BALDACCHINO: It’s too late. Ħlejna ħafna snin u issa kulħadd irid jerfa’ l-piż ta’ dawk id-deċiżjonijiet li ħadna jew li ma ħadniex! Is-Psychiatric Unit semmejnieha. Din m’għadhiex tgħodd din il-biċċa xogħol. Nixtieq nagħlaq l-intervent  tiegħi b’xi ħaġa li ilha tidwi f’moħħi għal dawn l-aħħar ħmistax. Jien m’iniex psikjatra imma min jafni jaf li ma tantx noqgħod kwiet u nipprova naħdem għan-nies. Jista’ ikun li dan tafuh intom ukoll. 

Mela aħna qed ngħidu li se nagħlqu l-isptar Monte Carmeli u se niftħu Acute Psychiatric Unit. L-ewwel pass se jkun li nċaqalqu lin-nies mill-isptar Monte Carmeli għal post aktar idoneu sakemm tinbena l-binja apposta f’Mater Dei biex nuru li s-saħħa mentali hija parti mill-problemi l-oħrajn u nipprovaw negħlbu l-istigma. Issa hawnhekk jien se nagħmel mistoqsija retorika; could it be that we are getting it wrong? Jiena wieħed minn dawk li ridt li nagħlaq Mount Carmel imma mhux li nittrasferixxihom f’post ieħor biex sempliċiment ngħid li għandhom twieqi aħjar u furnitures aħjar! U għalhekk ħarist lejn il-mudell Taljan.

Qiegħed insegwi dokumentarji sħaħ u nistedinkom tarawhom tal-psikjatra Franco Basaglia li kien il-pijunier li jagħlaq il-manikomji kollha tal-Italja. Bdew 50 sena ilu u l-aħħar wieħed ingħalaq ftit snin ilu. Aħna donnu naħsbu li aħna speċjali jew forsi nsegwu l-prassi Ingliża. Tkellimt mal-Kummissarju ta’ qabli li kien mar jara b’għajnejh din l-operazzjoni li bdiet fin-North, fi Trieste u baqgħu sakemm għalquhom kollha. Qisna l-ħajt ta’ Berlin, dawn waqqgħu l-ħitan tal-isptarijiet u l-pazjenti ħarġu barra fil-komunità. Dawn ma ħarġuhomx fit-triq u ħallewhom iperpru imma ħadu ħsieb l-aspetti komunitarji u raw l-affarijiet soċjali, li jkollhom xogħol adegwat u li jitħallsu b’mod adegwat. 

Is-servizzi fis-soċjetà jridu jkunu robusti u għalhekk qed ngħid li mhux biss il-Health imma jidħol ukoll l-aspett soċjali hawnhekk. Jien kulma ilni f’dan is-settur sentejn imma din ġiet akkonoxxenza dan l-aħħar. Fil-fatt għamilt link mal-Ambaxxata Maltija f’Ruma għax nixtieq nara kif qiegħda taħdem. Din ħadmet jew kienet biss ħolma? Nistedinkom taraw dawn id-dokumentarji. Dan il-psikjatra Taljan sab reżistenzi kbar biex jagħlaqhom. U kien ukoll il-pijunier tal-liġi tas-saħħa mentali, la 180, li ssemmiet proprju għalih. Arawhom ftit dawn id-dokumentarji biex taraw x’inhu jiġri. Does it work? Lin-nies għandna bżonn nagħlquhom jew qed inneħħulhom id-dinjità tagħhom? Qed nisfurzaw it-treatment fuqhom meta nistgħu nagħtuhom l-għajnuna b’mod iktar miftuħ u bis-sapport kollu meħtieġ. 

Hemm servizzi sħaħ li jissapportjaw kemm waqt il-ħin tax-xogħol u kemm matul kull ħin tal-ġurnata u lejl. Dawn qegħdin hemm 24/7. Xorta jkun hemm areas li joffru kura akuta imma ... Dan il-proġett ħadem matul 50 sena u mexa anke f’pajjiżi oħra. Ejja nħarsu wkoll lejn mudelli oħra qabel ma nagħmlu proġetti kbar. Fil-bidu jien stess bdejt ngħid li dawn is-swali jridu jingħalqu fl-isptar Monte Carmeli. Could it be there are other models as well? U nikkonkludi biha din għax hija xi ħaġa li dan l-aħħar bdiet tidwi f’moħħi. Dr Cachia mar qabli snin ilu u staqsejtu kif din l-idea baqgħet wieqfa u ma sar xejn! Donnu s-soċjetà Maltija tħares lejn dawn in-nies bħala dawk li jridu jkunu wara l-gate tal-isptar Monte Carmeli, l-imwarrbin! Jekk taqraw id-dokumentarji ssibu l-istess kliem “imwarrbin”, on the outskirts! Are we doing the same thing? Forsi qed noħolmu b’binjiet ġodda? Let’s think differently. U fuq dan jitkellmu l-psikjatri mhux jien. Grazzi tal-ħin tagħkom.

IĊ-CHAIRPERSON: Grazzi. Hawn mistoqsijiet? L-Onor. Adrian Delia.

ONOR. ADRIAN DELIA: Se naċċenna għal xi punti li l-aktar li laqtuni. Ovvjament il-ħin huwa limitat u rrid nagħti spazju lill-kelliema l-oħra. L-ewwel punt kien fuq the sense of patient inactivity, especially in the afternoon and in the evening hours. Jekk qed nitkellmu fuq ċentri ta’ riabilitazzjoni fl-opinjoni tiegħi this is defeating the whole purpose għax jekk ir-riabilitazzjoni tfisser li inti trid tmur lura fis-soċjetà, f’moħħi din il-kura mhux qed tingħata! Lil hinn mid-diskussjoni li se nindirizzawha fl-aħħar tal-istedina li għamiltilna għad-diskussjoni dwar x’tip ta’ kambjamenti ħolistiċi u innovattivi nistgħu niddiskutu, naħseb li din għandha tkun fl-immedjat. Li joqogħdu jaraw it-televiżjoni u jpejpu s-sigaretti mhu qed twassal għall-ebda riabilitazzjoni u tmur kontra dak li suppost qed isir! 

Punt nru 5 kien fuq the active participation of patients and their responsible carers in patient care plans. Din semmejnieha l-aħħar darba u nista’ nagħmel  tliet suġġerimenti. L-ewwel suġġeriment hu li naraw il-leġiżlazzjoni pertinenti llum. It-tieni kif dik tista’ tinbidel, kemm fit-terminoloġija kif ukoll fid-definizzjoni u ċjoè dak li qed iwassal għall-ħajt tal-biża’ li kieku jien nissejjaħ biex niffirma u nsir ir-responsible person, kieku tkun definizzjoni diġà differenti ... F’uħud mill-iskejjel hemm the student buddy, jiġifieri xi ħadd li jkun iktar senior tiegħek li jakkumpanjak fil-vjaġġ tiegħek biex jagħmel ħajtek iktar faċli, u allura li jkollna xi ħaġa simili. Imbagħad nistudjaw x’inhi t-terminoloġija preċiża. U d-definizzjonijiet fejn joħorġu r-responsabbiltajiet o meno mil-liġi stess. It-tielet parti ta’ dik il-proposta hi li jrid ikun hemm kampanji edukattivi li jfiehmu lin-nies dwar dan għax jekk illum mingħalihom li dik il-firma timplika xi ħaġa, timplika responsabbiltajiet, timplika li inti qed titfa’ lil xi ħadd l-isptar, u allura ġġorr ir-responsabbiltà tagħha, li bl-edukazzjoni nwasslu dan il-messaġġ naħseb li hija fundamentali. 

F’punt nru 7 semmejt is-set-up tal-full-time crisis intervention, li fl-opinjoni tiegħi tant hija ovvja u mhux daqshekk diffiċli biex inbiddluha, u allura nissolleċita anke lin-naħa tal-Gvern li jekk hemm bżonn il-koperazzjoni u l-għajnuna tagħna, ovvjament its forthcoming. Kambjament żgħir jista’ jgħin ħafna u timxi id f’id ma’ dawn id-definizzjonijiet fil-liġi li nistgħu nbiddlu u li allura nattakkaw l-istigma. Punt nru 13 tkellimt diġà dwaru, u nixtieq li formalment nagħmlu dan is-suġġeriment bejn il-Gvern u l-Oppożizzjoni, li dak li hu l-forum ta’ hawnhekk, at parliamentary or legislative level jaqa’ f’livell ta’ eżekuttiv biex imbagħad ikollu l-effetti fattwali. Min m’għandux għalfejn ikun fi sptar ta’ saħħa mentali ma nħalluhx hemm. Nimmaġina li ssir il-ħsara jekk inti qiegħed x’imkien fejn m’għandekx tkun. Il-fatt li m’għandniex ħafna minnhom ma jfissirx li ma nagħmlu xejn. Nistgħu nagħmlu iktar iktar malajr because the numbers may be more manageable. 

F’paġna 30 qiegħed titkellem fuq continued lobbying. U l-aħħar punt tiegħek fuq din il-paġna huwa fuq is-support for persons with chronic mental health problems with functional disability u li sal-lum they are not considered eligible for disability pension. Fil-paġna ta’ wara inti bdejt billi tgħid li since mental health is a universal human right ... U hawnhekk il-kunsens bejnietna huwa ovvju, li it is a fundamental human right. Mela allura awtomatikament tfisser li fil-punt ta’ qabel hemm ksur tad-drittijiet fundamentali. Jekk id-dritt għall-mental health huwa a universal human right by definition, allura fejn hemm diskriminazzjoni bejn inabilità fiżika u inabilità mentali, hemmhekk mhijiex biss kwestjoni ta’ lobby imma hija kwestjoni fejn l-Istat qiegħed jikser kuljum id-drittijiet fundamentali meta jagħżel li jagħti l-pensjoni lit-tali għax diżabbli fiżikament u lili ma jagħtihilhiex għax diżabbli mentalment, meta nafu li fid-definizzjoni ta’ health tinkludi wkoll il-mental health! 

Mela hemmhekk għandna ksur fundamentali odjern min-naħa tal-Istat fuq dawk li mhux qed jieħdu l-pensjoni tad-diżabilità u nissoleċita lill-Kumitat biex fuq din nagħmlu r-rakkomandazzjoni fattwali, immedjata, u mhux li nirranġaw xi ħaġa jew li aħjar li nagħmluha, imma li nieqfu niksru d-drittijiet fundamentali ta’ min mhux qed jingħata din il-pensjoni tad-diżabilità. Il-paġna ta’ qabel tal-aħħar hija l-konklużjoni u nsibu l-parti fejn hemm review of public procurement, procedures to ensure efficient implementation. Inti ovvjament qed tara l-parti tiegħek tal-public procurement ta’ dak li għandu x’jaqsam mal-mental health issues. 

Jien qed immexxi ‘l quddiem u bdejt navviċina wkoll lill-Gvern biex ikun hemm revamp u rehaul totali tal-Public Procurement Procedures across the board. Fit-tweġiba parlamentari li għadu kif tani l-Ministru tas-Saħħa, Jo Etienne Abela, meta mistoqsi fuq l-isptar Ġenerali ta’ Għawdex semma ż-żmien imma subject li l-proċeduri tat-tenders, tal-appelli, eċċ. ... Għaliex? Għax bħalissa m’għandniex sistema li tiggarantixxi li jien inkun naf li fi tliet xhur nibdew u nispiċċaw. Issa pereżempju, każijiet quddiem il-Qorti tal-Appell huma l-unika każijiet fejn il-liġi tagħti term qasir ħafna sabiex jibda u jispiċċa każ. U dan it-terminu huwa ta’ erba’ xhur biss. Hemm kawżi li ilhom jistennew fl-appell erba’ jew ħames snin imma sentenzi fil-Qorti tal-Appell idumu erba’ xhur. Kif nafu l-liġi hija simili f’dak li għandu x’jaqsam mal-Public Contracts Review Board, però dawk li huma r-run-ups, dak li jsir fil-bordijiet, fl-ippjanar, fit-tmexxija, fil-Public Procurement Planning, dak kollu qed jieħu s-snin. Dwar dik diġà qed naħdmu fuqha min-naħa tal-Oppożizzjoni ħalli nipproponu rehaul across the board. 

Fl-aħħar paġna għamilt statement li aħna fhimnieh u fhimnieh sew, u ta’ min jixtarru. Inti għedt li kulħadd irid jerfa’ ir-responsabbiltà u l-piż tad-deċiżjonijiet li jittieħdu jew li ma ttieħdux! Allura l-inertia jew in-nuqqas ta’ leġiżlazzjoni li inti tilleġiżla, tattwa jew tesegwixxi xi ħaġa jkun f’dan il-każ qed jaffettwa s-saħħa tal-bniedem b’mod li kultant ikun anke irreparabbli. Nipproponi wkoll li dak li għedt inti dwar jekk għandux ikun hemm dibattitu - wara dawn is-snin kollha – fuq li l-post m’għadux tajjeb, u kien hemm  kritika iktar goffa minn hekk ukoll, però issa qisu hemm kunsens - imbagħad id-deċiżjoni fuq jekk ikunx hemm x’imkien ieħor bħalu jew inkella jkunx hemm x’imkien integrat fis-servizzi tas-saħħa mainstream – u inti qiegħed tistedinna sabiex niddiskutu xi ħaġa totalment ġdida jew avventuruża jew innovattiva għal pajjiżna. U naħseb li dik id-diskussjoni għandha ssir. Id-definizzjoni ta’ kollox hi li l-post, sejjaħlu sptar, ċentru, hu x’inhu, l-iskop tiegħu hija r-riabilitazzjoni. Mela rather than intervent fiżiku, intervent li jrid bilfors li inti tkun x’imkien, ġo operating theatre jew ġo xi ward, l-interventi kollha jridu jwasslu għar-riabilitazzjoni. U allura kemm ‘il bogħod minn fejn trid tkun riabilitat għandek tkun fl-opinjoni tiegħi is the key. 

Inti wżajt ukoll il-frażi “on the outskirts of” għaliex qabel kien hemm taboo ikbar, kien hemm biża’ ikbar u litteralment kienu li we have nothing to do with these people, mela nżommuhom ‘il bogħod kemm jista’ ikun! Issa dik hija l-antitesi ta’ dak li jrid isir għax l-iskop tal-kura kollha hi li r-riabilitazzjoni. Mela l-loġika taf tistedinna li naħsbu li biex nirriabilita rrid inkun ħdejk, irrid inkun maġenbek. Allura naqbel li għandha ssir dik id-diskussjoni, u bħala Oppożizzjoni disposti li nagħmluha. We’re keen li nniedu din id-diskussjoni bi skop li tasal x’imkien, mhux bi skop li nkunu għamilnieha għall-pjaċiri akkademiċi. 

IĊ-CHAIRPERSON: Nixtieq nagħmel punt fuq id-disability pension. Apparti li l-iskiżofrenija qiegħda mniżżla bħala waħda mill-eligibility criteria għall-persuna li jkollha bżonn l-għajnuna tal-mard, hemm daqsxejn issues, u ilha upon a psychiatric report. Irridu noqogħdu attenti wkoll li meta titkellem dwar disability pension minħabba chronic mental health kważi qed tittiketta lil dak li jkun li ma jistax jaħdem. U allura rridu noqogħdu attenti ħafna fejn tasal u fejn taqta’. Li persuna għandha chronic mental health issues ma jfissirx li mhijiex produttiva fuq ix-xogħol. U allura inti se tkun qed tinċentiva l-fatt u tagħtih disability pension! 

Filwaqt li nifhem il-punt tiegħek, però importanti ħafna li naraw li l-criteria jkunu speċifiċi ħafna, u jrid ikun hemm definite reporting kif suppost biex tiffranka l-abbuż. Ir-raġuni hi li bħala diżabilità taf tkun diżabilità suġġettiva ħafna, jiġifieri diżabilità tista’ tkun diżabilità li tidher, li hija ovvja, u diżabilità li ma tidhirx, u li tinkorpora fiha ċerti affarijiet oħra, fosthom developmental delays u affarijiet hekk. Din hija xi ħaġa li rridu noqogħdu attenti ħafna fuqha. Li qed tgħid inti huwa punt validissimu, però tirrikjedi ħafna punti partikolari. 

DR DENIS VELLA BALDACCHINO: Jien li semmejtlek hu li aħna qed nitkellmu fuq functional disability. Din l-għodda hija ddisinjata mill-WHO u aħna ipprijoritizzajnieha u safejn naf jien anke r-Richmond Foundation ittestjawha fuq in-nies tagħhom u għad irrid nara dawk ir-riżultati. L-iscore li għandna llum, li huwa l-Barter Score, jiġifieri jekk wieħed jagħmilx pipì taħtu, jekk jikolx waħdu, eċċ., ma jgħoddx għal nies bi problemi ta’ saħħa mentali. Hawnhekk qed naraw il-funzjonalità ta’ dak l-individwu imma meta tittawwal f’dawn il-hostels tara n-nies bilqiegħda jaraw it-television u m’hemmx interess li jidħlu fid-dinja tax-xogħol għax malli jidħlu fid-dinja tax-xogħol jitilfu l-benefiċċji li attwalment qegħdin jirċievu. Tajjeb ngħidu li l-benefiċċji ma jintilfux ħesrem imma hemm perjodu. Imma mbagħad ma jkunx hemm ħeġġa għax jekk meta tkun fuq il-benefiċċji toqgħod bilqiegħda tara t-television, m’għandekx għalfejn tmur taħdem iktar. 

Pereżempju, min jgħix mal-ġenituri tiegħu ma jieħux il-benefiċċji, imma ma jafux li l-piż se jaqa’ fuq il-ġenituri! Aħna qed ngħidu li jkun hemm dan il-benefiċċju, issa kemm għandu jkun ma nafx ngħidilkom, imma anke l-isem m’għandniex nibqgħu ngħidulu tad-diżabilità. Dan l-aħħar ġieni xi ħadd b’din l-applikazzjoni għall-benefiċċju tad-diżabilità għal tarbija ta’ sena jew xi ħaġa hekk! Ma kontx naf li din it-tarbija għandha ċertifikat li tbati mill-awtiżmu jew mill-ADHD. Kif sirt naf kont jien stess li tajtha s-sapport. Issa tajjeb ngħidu wkoll li l-flus mhux qegħdin hemm biex nagħmlu d-dwiefer jew biex nagħmlu xagħarna imma biex nużawhom fuq uliedna, biex kemm jista’ ikun intejbu l-iżviluppi tas-servizzi. 

IĊ-CHAIRPERSON: Tingħata dik. 

DR DENIS VELLA BALDACCHINO: Iva, naqbel magħha. Fil-fatt kellna laqgħa tat-tobba. Everyone should get it. Il-biċċa xogħol hi - again l-istigma nagħmluha aħna -  l-isem tagħha li huwa disability pension. Ejjew inbiddlu l-isem u ma ngħidulhiex disability. Tifel ta’ sentejn diġà se tapplikalu għad-disability qisek ittimbrajtu! Aħna qed ngħidu benefiċċju biex tgħin lil min ma jaffordjax. Hawn min jaffordja u jagħmel kull tip ta’ servizz li jista’. Dawn joffrihom il-Gvern imma hemm servizzi oħra over and above jekk trid tkompli tgħin lit-tfal tiegħek. Saħansitra smajt u kelli nindirizzaha li lanqas reġistru ma jridu għax ħadd ma jrid ipoġġi lilu nnifsu fuq ir-reġistru ta’ nies neurodiverse, li għandhom bżonn l-attenzjoni. We need to do a lot. 

ONOR. ALBERT BUTTIGIEG: Nirringrazzja lill-Kummissarju tal-preżentazzjoni tiegħu. Nixtieq nagħmel referenza għall-paġna 31, fejn fit-tieni punt tiegħek semmejt ir-round table forum. Naħseb din hija xi ħaġa li anke aħna konna qed nitkellmu dwarha, u ċjoè dwar il-bżonn li jkollna taskforce biex nifhmu aħjar ir-realtà tas-suwiċidji. F’paġna 23 id-data tasal biss sal-2021 u qed ngħidu li kellna 34 persuna li ddeċidew li jtemmu ħajjithom, li hija xi ħaġa allarmanti. Anke jkollok persuna waħda aħseb u ara jkollok 34! It-talba li konna għamilna miż-żewġ naħat ta’ din il-kummissjoni hi li aħna nifhmu r-realtà tal-persuni li jaslu għal suwiċidju, imma at a taskforce approach, jiġifieri mhux mill-aspett kliniku biss, imma anke mill-aspett soċjali, mill-aspett edukattiv, din it-taskforce jkollha speċi ta’ miri long-term u short-term dwar x’nistgħu nagħmlu biex nagħmlu l-prevention, eċċ. Naħseb li lil hinn mill-politika li forsi tifridna, quddiem is-suwiċidju m’hemmx kuluri. Jiġifieri naħseb iktar milli tpaċpiċ u diskors, irridu naslu biex nifhmu din ir-realtà. 

L-aħħar punt li xtaqt nagħmel huwa dwar dak li semmejt fuq l-isptar Monte Carmeli li forsi se jiċċaqlaq minn fejn hu. Jiena naħseb li ma rridux immorru għall-mudell kliniku. Jekk immorru għall-mudell terapewtiku – u din narawha meta niġu biex nitrattaw il-persuni li jabbużaw mid-droga – nsibu li fil-passat kien jintuża mudell kliniku, u allura ħafna drabi kienu jispiċċaw l-isptar Monte Carmeli huma wkoll. Il-fatt li llum għandek therapeutic communities, fejn dak li jkun mhux qiegħed fi straitjacket, li mhux qiegħed ġo kamra li ma tistax tiftaħha, naħseb li b’hekk qegħdin immorru aktar għal dak il-mudell li anke barra minn Malta qed imorru għalih. Jiġifieri minflok clinical model ikun jagħti aktar importanza lis-social and the holistic wellbeing of the individual. 

DR DENIS VELLA BALDACCHINO: Matul din il-ġimgħa kelli laqgħa mal-Fondazzjoni RISE li jagħtu servizz tajjeb ħafna mhux lill-priġunieri imma pjuttost lil dawk il-persuni li qegħdin jirriabilitaw ruħhom sabiex jidħlu lura fis-soċjetà. Tkellimt magħhom u rajt il-mod ta’ kif jaħdmu, it-trust li jibnu ma’ dawn in-nies li jkunu tilfu d-dinjità kollha fl-ambjent tal-faċilità korrettiva u li se joħorġu fil-komunità. Għalhekk nistgħu nieħdu lilhom bħala eżempju u għalhekk li din ma taqax biss taħt is-saħħa imma rridu naraw l-good practises. Hawnhekk dort fuq nies li sfortunatament kellhom problemi mal-ġustizzja imma xorta waħda għandhom id-drittijiet tagħhom u s-soċjetà xorta trid terġa’ tilqagħhom lura. Hemm xogħol li qed isir. Aħna qed nitkellmu fuq il-multi-disciplinary care plan. Tlabthom ukoll sabiex jaqsmu b’mod anonimu l-care plans tagħhom u jaraw it-tali individwu kemm qiegħed jilħaq il-passi li għandu jilħaq. Mela we need to change our practices mingħajr ma niskreditaw jew inkella immaqdru lil ħadd. Ejja nħarsu lejn kif se ntejbu s-servizzi tagħna. 

ONOR. KATYA DE GIOVANNI: Nixtieq ngħid li fil-Kumitat Permanenti dwar l-Affarijiet Soċjali ddiskutejna b’mod estensiv din l-għodda tal-WHO. Fil-fatt kienet ġiet is-Sinjura Marthese Mugliett li kienet spjegatilna fid-dettall u nħoss li din l-għodda għandha tkun għodda siewja li wieħed jista’ iħares lejha u li jekk forsi ma naddottawhiex fl-intier tagħha, inkunu nistgħu nħarsu lejha bħala mudell li wieħed għandu jistudjaha bir-reqqa. 

Issa inti bħala Kummissarju x’tagħmel jekk ikun hemm xi ħadd li forsi jirrifjuta t-trattament jew jirrifjuta placement? Bħala Kummissarju qatt xi darba ltqajt ma’ nies li forsi kienu placed x’imkien imma telqu għax ma riedux jibqgħu hemm? Nixtieq nistaqsi wkoll fuq il-perjodu ta’ inattività li semmejt. Għamilt xi studju jew inkella staqsejt fuq l-occupational therapy li tingħata? Rajtx jekk dawn in-nies humiex qegħdin jirrifjutaw li jmorru għat-trattament jew addirittura forsi m’għandniex OTs biżżejjed jew is-servizz mhux qed jingħata kif suppost?

Nixtieq nistaqsi wkoll fuq id-differenza fid-data li kont tajtna l-aħħar darba. Jien mgħallma li l-iskiżofrenija hija parti mill-psikożi, imma inti tajtna data differenti. Tajtna data li hija fuq l-iskiżofrenija u tajtna data li hija fuq il-psikożi, fejn addirittura tgħidilna li fl-2011 kien hemm persuna waħda biss ... Forsi tista’ tagħtina spjegazzjoni dwarha din? 

DR DENIS VELLA BALDACCHINO: Ħalli nibdew fuq l-inattività. Irridu nifhmu ċ-ċirkostanzi tal-ħaddiema tagħna, fejn ħafna minnhom jaħdmu office hours, u allura sas-2.00 p.m. Il-paramedics jaħdmu sas-2.00 p.m. L-ewwel nett ir-riżorsi jistgħu jkunu limitati imma r-realtà hi li wara s-2.30 p.m. – ma ninsewx li fl-12.00 p.m. jidħlu jorqdu  - m’hemm l-ebda attività. Darba għamilt ċajta bi skop u għedtilhom kif bniedem fis-sajf li qiegħed Monte Carmeli m’għandux dritt jinżel jgħum x’imkien? Għandu dritt ikollu swimming pool? Kienet ċajta apposta, imma għandu dritt? Le, m’għandux għax qiegħed Monte Carmeli, għax magħluq, għax pazjent. Għandna bżonn inbiddlu dawn l-ideat. 

Jekk tgħidli se testendi s-servizzi, issa jekk humiex mużika jew humiex żfin, imma ejja nagħtuhom skop fil-ħajja. Irid ikun hemm is-servizzi available. Darba smajt lil xi ħadd jgħid li s-servizzi tagħna huma part-time. Ejja nestendu l-affarijiet u jekk se nżommu l-mudell li għandna llum, se nerġgħu mmorru f’ambjent ieħor, nispera li dawn l-affarijiet jiġu introdotti u jsiru f’dan il-post il-ġdid. Semmejtli l-placement imma ma fhimtx eżatt għalxiex qiegħda tirreferi. Jekk qed tirreferi għall-persuna li tidħol fl-isptar Monte Carmeli b’mod involontarju nista’ nirrispondik fuqhom.  

ONOR. KATYA DE GIOVANNI: Le, le, jekk pereżempju xi ħadd ingħata placement f’dar fil-komunità u din il-persuna tgħidlek li ma tridx tmur hemmhekk. Jiġifieri tirrifjuta l-placement li jkun ingħatalha. F’każijiet bħal dawn x’jista’ isir jew x’tagħmel? Forsi għaliex kienet addirittura istituzzjonalizzata tkun trid terġa’ tmur fil-post fejn drat mal-istaff li drat. X’jista’ isir biex dan il-placement fil-komunità jseħħ? Aħna nippreferu li persuna tkun fil-komunità imma kultant in-nies ma jkunux iridu u jirreżistuha. 

DR DENIS VELLA BALDACCHINO: Għalhekk għedtilkom li hawnhekk m’iniex qiegħed nivvinta xi ħaġa. Ejja nħarsu lejn il-mudell Taljan. Jekk taraw dawk id-dokumentarji li semmejtilkom taraw nies li m’għandhomx skop fil-ħajja jimxu minn kantuniera għall-oħra. Dawn ħarġuhom fil-komunità, fit-toroq ta’ Trieste, eċċ. għaliex għandhom dritt jerġgħu jmorru lura fis-soċjetà. Issa dan mhux kemm titfi switch jew kemm tiftaħ bieb imma għandek proċess. Irid ikun hemm in-nies imħarrġa. L-ewwel xi ħadd minnkom semma l-istudent buddy. Irid ikun hemm nies, u aħna diġà bdejna nħarsu lejn community outreach teams, li se jkunu qegħdin jagħmlu shadowing u jissapportjaw lil dawn in-nies għax ostakli se ssib kemm trid. 

Diġà għandna success stories u għalhekk qed ngħidilkom. Jekk inħarsu lejn il-Fondazzjoni RISE naraw l-istess proċess isir, imma din id-darba mhux mal-pazjenti imma ma’ nies li sfortunatament kellhom realtà differenti. It can happen. Jien m’iniex psikjatra u allura m’għandix dak id-dritt li nitkellem imma din mhijiex xi ħaġa li kemm tiftaħ bieb u tibagħtu x’imkien ieħor. Biex inkun ġust mort nara waħda mill-faċilitajiet li nfetħu ġodda u li qed jilqgħu ċerti pazjenti mill-isptar Monte Carmeli, u tara n-nies igorru li marru f’ambjent differenti, li huwa ħafna aħjar milli kellhom, imma għaliex imdorrijin hekk! Dak huwa l-kunċett tal-institutions. Tlifniehom għax draw jgħixu f’kamra waħda, f’sala kbira u bl-istess infermiera. Meta marru f’ambjent differenti garrew. Ejja nkunu sensittivi, u naf li intom sensittivi. Għandek il-qraba tagħhom ukoll. Persuna qaltli li biex tmur tara lil xi ħadd qarib tagħha trid taqbad il-Bolt u ħin kollu ġejja u sejra għax trid tkun miegħu l-ħin kollu. Qaltli f’ġimgħa ma nafx kemm qiegħda tiġiha l-ispiża. Qabel forsi kienet tuża t-trasport pubbliku u tista’ tmur l-isptar Monte Carmeli. Jiġifieri se nsibu l-kumplikazzjonijiet jew l-ilmenti. Trid sempliċement tmur hemmhekk u tismagħhom. 

Semmejtli t-tielet biċċa xogħol. Dawk mhux jien għamilthom. Jien ħarist lejn il-liġi tas-servizzi soċjali li qiegħda fil-bidu u kif qegħdin imniżżlin hemmhekk ... Voldieri l-kundizzjonijiet mhux aħna għedniehom imma qed nirreċiprokaw il-liġi li tagħti l-mediċini b’xejn. Għalfejn pereżempju l-psikożi qabel naqset? Naqset għax ma kienx hawn dipressjoni u allura kienu jidħlu l-psikjatri biex jgħinu lin-nies jieħdu l-mediċini u allura kienu jniżżlu li għandhom l-iskiżofrenija. Illum m’għadniex nagħmlu dawn l-affarijiet. Imma skont kif qiegħda hemmhekk ikkwotajnieha. 

ONOR. IAN VASSALLO: Prosit. Naħseb li d-diskussjoni sejra tajjeb għax qegħdin naqblu kważi fuq il-punti kollha li qegħdin insemmu. Xi ħaġa tajba wkoll li bħalissa għandna fil-komunità hija d-dar Kenn għal Saħħtek. Dan l-aħħar tkellimt ma’ diversi nies li jużaw din id-dar, fosthom tfal u adulti. Hemm ukoll Villa Chelsea. Jiena dawn żorthom personalment u rajt kif jaħdmu, u naħseb li huma mudell tajjeb li għandna mmorru għalih ukoll f’dan il-każ, u mhux sempliċement għal sptar. Irridu naħdmu iktar biex ikollna dawn is-setturi partikolari, li aktar milli sempliċement l-ambjent, irridu naraw it-tip ta’ trattamenti u terapija li tingħata għaliex naħseb li b’hekk ikollhom suċċess fit-traġitt tagħhom. 

Semmejna l-benefiċċju u qisna tkellimna biss fuq it-tfal! Però ma ninsewx ukoll lill-adulti li għadhom jgħixu mal-ġenituri tagħhom, li għandhom bejn 40 u 50 sena, u li jbatu minn kondizzjonijiet ta’ saħħa mentali, u li l-ġenituri tagħhom għandhom biss il-pensjoni minima. Dawn in-nies mhux ilaħħqu kemm biex imorru għand it-tobba u kemm biex jixtru l-mediċini jew it-trattamenti li għandhom bżonn u li ma jingħatawx mill-Istat. Jiġifieri din tal-benefiċċji naħseb li tidħol ħafna fiha wkoll. 

Kif qegħdin naħdmu fuq il-futur ta’ dan il-pajjiż f’dak li għandu x’jaqsam mas-saħħa mentali ma narawx sempliċement il-binjiet li jkunu sbieħ, imma għandna naraw l-ewwel u qabel kollox it-trattamenti li rridu nagħtu u min se jagħtihom x’għandu bżonn. Qed ngħid dan għax jekk inti għandek bżonn ċerti spazji ma jiġrilniex bħalma ġara forsi fil-passat - mhux fis-settur tas-saħħa mentali – f’dak li għandu x’jaqsam ma’ ċerti kliniċi li mhumiex daqshekk komdi biex tagħti t-trattamenti fihom. Għandna kliniċi fejn litteralment il-professjonist ma jistax joqgħod bit-team tiegħu mal-pazjent f’kamra u ma nixtieqx li jekk se nagħmlu xi ħaġa jerġa’ jiġri l-istess. 

Semmejt punt ieħor dwar ir-rilokazzjoni tal-pazjenti mill-isptar Monte Carmeli, fejn bħalissa diversi persuni qegħdin jitkellmu dwarha. Hawnhekk irridu naraw li l-pazjenti kif ukoll il-familjari tagħhom jiġu ppreparati għal din iċ-ċaqliqa u mhux tqum filgħodu u jgħidulek li se tmur fit-tali dar għax din qiegħda tkun ta’ xokk kbir kemm fuq il-pazjent kif ukoll fuq il-familjari tiegħu. Li kieku nippreparawhom għal din il-bidla u mhux sempliċement ngħidulhom dakinhar li se jiċċaqilqu ... Naf li hemm pazjenti u l-familjari tagħhom li ilhom snin twal jieħdu s-servizzi mill-isptar Monte Carmeli. Jaqblu li għandhom bżonn imorru x’imkien ieħor, però ejja ngħallmuhom u nfehemuhom x’se jiġri u mhux sempliċement qisu għandek firma u lesta! Din hija importanti. 

Nerġa’ insemmi xi ħaġa li semmejt id-darba l-oħra u ċjoè it-transition ta’ bejn it-tfal u l-adulti. Dik ma nistgħux ninsewha għaliex tfal ta’ bejn is-16 u t-18-il sena jew ftit ikbar li jkunu f’din it-tranżizzjoni huma n-nies li se jgħixu fil-komunità tagħna llum u għada. U għalhekk huwa importanti li nieħdu ħsiebhom illum biex kemm jista’ ikun imorru lura fil-komunità u jkunu jistgħu jilħqu their fulfilment fil-ħajja tagħhom. Grazzi.

IĊ-CHAIRPERSON: Bħala kumment konklussiv min-naħa tiegħi nixtieq l-ewwel nett nirringrazzja minn qalbi lill-Kummissarju tal-input tiegħu. It-tieni naħseb wasal il-punt li fil-verità issa rridu nieħdu l-ispunt ta’ din il-laqgħa u nagħmlu r-rakkomandazzjonijiet tagħna. Irridu nagħmlu sett ta’ rakkomandazzjonijiet. Fil-fatt se nitkellem mal-kumplament tat-team kollu biex inpoġġu bilqiegħda, mingħajr kuluri avolja lkoll kemm aħna politiċi, però fl-aħħar mill-aħħar we are leaders and the bug stops with us. So we have to address this situation. Jien l-ewwel wieħed li s’intendi rrid nara li f’dawn l-affarijiet irridu nkunu responabbli għalmin m’għandux vuċi. Allura importanti ħafna li at this point in time, la tajtna l-informazzjoni min-naħa tiegħek Kummissarju, la hemm ċerti affarijiet li rridu nidħlu iktar fil-fond tagħhom, li naraw daqsxejn iktar l-affarijiet u minn hemmhekk inkunu nistgħu nagħmlu r-rakkmandazzjonijiet tagħna u nibdew minn dawk l-affarijiet li huma l-aktar importanti at the moment. 

Żgur li d-diskussjoni mhux se tieqaf hawnhekk imma rridu nkomplu għaddejjin. Ovvjament se nkunu qegħdin nitkellmu lkoll flimkien biex naraw x’inhi l-way forward. Ma nixtieqx li naslu s-sena d-dieħla u nkunu bqajna fejn konna. Almenu nagħmlu follow-up ta’ din id-diskussjoni u fil-bidu tas-sena d-dieħla naraw x’rakkomandazzjonijiet għamilna u x’sar minnhom. Ċert u żgur li b’rieda tajba mingħand kulħadd, li fl-aħħar mill-aħħar il-persuna li tbati mis-saħħa mentali jaf tkun int u jien u kulħadd, se nkunu qegħdin naraw verament il-way forward għal dawn in-nies biex ikunu jistgħu jħossuhom inklużi fis-soċjetà tagħna. Nirringrazzjakom.

Fis-6.00 p.m. il‑Kumitat aġġorna għal data li kellha tiġi komunikata aktar tard.

